
2 Timoteo

Jejui 'ga mome'u are 'gd Paulo 'ga munewi mo-
romunepawa pype rakue. Moromunepawa pype
akoaw ipe Paulo 'ga ka'arana kwasiaru'japa Tim-
oteo 'ga upe rakue. Jejui 'ga rur enune ojeapo
ma'e are 'ga ka'arana kwasiari. 'Agamt Paulo 'ga
remikwasiarera mapawera. “Anurenure'i nipo
'gd je jukai”, 'jau 'ga ikwasiaa 'ga upe. Na'ga
etee rlii ikwasiaa. Janeruwarete 'ga 'Agesagea ik-
wasiarukaa 'ga upe. A'eramii 'ga ikwasiaa imonou
'ga upe rakue.

1Je Paulorami ka'arana akwasiaru'jap imonou
enee, ki Timoteo. Jejui Kristu 'ga je mono kwe
pe ojemome'waukaa 'gd nupe ikue. 'Uwarete 'ga
remifutar imQ 'ga je monoi ikue: “Werowiaramu
Jejui'ga jane mogyi wemiayuwamii. A'eramii jane
'ga rerowiaarami jarewau jarejemogyau ywag
1pe 'ga pyr1]aremanu re, ere ki 'gd nupe”, 'jau 'ga
jee ikue, je monou morogyta esage mome'waukaa
kwe pe ikue.

2Ene 'a jera'yra 'jawe jee, ki Timoteo. Jeporo-
mutat je ene ree. A'eramil je ka'arana monou
ikwasiaa ene upe.

Ku'jywa 'ga 'a Janeruwaretea. Jejui Kristu 'ga
'd Janejararetea. 'G3 nesagea ene rerekoa je
afutat, ki Timoteo. Ene ree 'gd jemuaéma, ene
mopy'ata'waa. Mimera je afutat.

Jarejuwarete 'ga muorypawet
3 “Ene 'd eneresage, Kiapi'ni”, 'jau je Jare-
juwarete 'ga upe tekou jepi. 'Ga upe je porowykyi



2 Timoteo 1:4 ii 2 Timoteo 1:7

tekou. 'Ga je'eg iml etee je mama'e apoi tekou
jepi. 'Ga remifutara kwaapa je aipoa etee iapou
jepi.  Jepytuna 'gd 'a oporowykyau 'ga upe
rakue. A'eraml je nané tejamyja ‘jawerimil fu-
tat teporowykyau tekou 'ga upe nii. A'erami je
teje'ega monou Jarejuwarete 'ga upe jepi. “Jeku'i
je tekou Timoteo 'ga ree jepi, Kiapi'ni. 'Ga ene
rerowiat a'jea futat. A'eramil je teku'iramii tekou
'ga ree”, 'jau je 'ga upe teje'ega monou tekou jepi.
Au'jeteramii je tekou teje’'ega monou 'ga upe ene
ree. 4 Tejea’'aramil tekou ene ree jepi. Ejewi
je oraml ako ene ejaa'wau je ree ikue. “Nae-
sagu'jawi nipo je 'ga re'd”, 'jau nipo ene rakue,
ejaa'wau je ree rakue. A'e are je tejea'aram jepi,
enejoo'oawer are jepi. Ene pyrl jeoweraml numi-
amil. Ene resaga amunipo 'd je muoryp kwaiwete
ene ree. A'ere je nooarili ene pyri. Je munep 'gd je
myina 'au. > “Timoteo 'ga Jejui 'ga rerowiaara fu-
tat”, a'e je te'Vina tejeupe tejea’'arami ene ree jepi.
Yma te 'a enejaryi €& Jejui 'ga rerowiaararetea
éé rakue, Loide €& rakue. Aere 'da eney &é
nané 'ga rerowiari rakue nti, Eunisi & rakue
nii. A'erami ene 'awami 'gd 'jawerimii etee fu-
tat 'ga rerowiaa. 6 A'eramii je a'erami teje'ega
monou ene upe ene mu'akwaapa. Yma te ako
je tepo monoi eneapyte'rarimi ikue, ene mogou
Jarejuwarete 'ga upe oporowyky ma'eramii ikue.
A'e pe ako 'ga opdjé mua enee ikue. A'erami
'‘awami je 'jau ene upe: 'Ga pdjé mi etee ki
mama'ea eapo. 'Ga pdjé mi etee ki eko, a'e je enee.
7Janeruwarete 'ga ako U'agesage amut janee ikue,
janererekwaramt ikue. A'eramil 'ga 'Agesagea
jane rerekou. A'eramil 'ga 'Agesagea jane mogy-

jaukare'ema. 'Ga 'Agesagea jane mopota'waukaa
'gd nee. 'Ga 'Agesagea 'd jane mu'akwaawukaa
mama'e tywera apoe'em are.

8 Erejenosi kasi Jarejararete ‘ga je'ega mome'u
awi 'gd nupe ne. Je wi nané ejenosdue'em ni. 'Au
je reni moromunepawa pype. Kwe pe ako je oi
morogyta esage mome'wau 'gd nupe al'i. “Jejui
'ga amani jane katu'okawami”, 'jau j je ako tewau
tekou 'gd nupe imome'wau kwe pe ai'i. A'erami
'gd a'eram je pyyka je mua je munepa je m§ina
moromunepawa pype. A'ere kasi erejenosl ]e wi
ne. Ene nané nipo 'ga ene rereko tywerete je 'jawe
futat nli. A'ere nipo Janeruwarete 'ga opdjé muri
ene upe, ene momoirukare'ema ojewi.

9 Janeruwarete 'ga ako janetywera omoit jane
wi ikue. 'Ga ako jane katu'oka ikue. 'Ga te 'a
jane m{'é werowiare'ema 'gd nui jane mogyau
wemiayuwamil. Najaneremiapo esagefer are riii
'ga jane mii'éi 'gd nui. Wemifutar imi etee futat
'ga lapoi. Ywy apoe'éwe 'ga jemuaémi jane ree
rakue. “Jejui Kristu 'ga rerowiaara 'ga tami'é 'ga
nui jau kwy, imogyau tejemiayuwami ‘jau kwy.
Tapoat 'gd 'gd neko esage are 'jau kwy”, 'jau 'ga
ojeupe mama'e apoe'emawe rakue. 10Yma te 'a
ae nokwaawi futari 'ga remifutara rakue. A'ere
jane 'awami ikwaawi. Jejui Kristu 'ga ruri 'au
ywy pe jane mu'jaawami rakue. A'eramil ‘ga 'a
Janekatu'okaramii akou. ]aneruwarete 'ga 'a ae
katu'oga afutat. A'erami 'ga Jejui 'ga mua 'au
jane katu'okawam. “Jejui 'ga ako amanii ai'i” 'ea
'a jane sikwaap. “Amani re 'ga ferawi etee nii”
'ea nané 'd jane ikwaapa nti. A'erami jane a'e
rerowiaa. A'eramil jane jaremant re jareferapa

etee nl. A'erami jane jareferaw ire jarewau 'ga
pyri jarejemogyau nakwaparimi rii. Jejui 'ga
ferawa kwaaw ire jane jarekyjawe'em jaremant
awi. A'leram jane 'ga 'jawe futat jareferapa etee
jarewau jarejemogyau 'ga pyri nakwaparimi rii.

HTaneruwarete 'ga 'a je monoukat kwe pe Jejui
'ga mome'waukaa 'gd nupe ikue. 'Gd mu'jau je
tewau kwe pe morogyta esage are ikue, Jejui 'ga
ree ikue. 12 Ma'eramil 'd Jejui 'ga rerowiare'ema
'gd je rereko tyweretei. A'etea je 'd nojeojeri
futari te'Jina morogyta esage mome'wau tejepyri
'ut ma'e 'gd nupe. Jejui 'ga ako je arowiat ikue.
‘Awamt je 'ga kwaawi katu katu futat tekou. Yma
te 'ga 'l jee ikue: “Ekwap je mome'wau kwe pe-
wara 'gd nupe”, 'jau 'ga jee ikue. “Eojere’'emamii
futat ewau je mome'wau ekou”, 'jau 'ga jee ikue.
A'eramii je tewau 'ga mome'wau 'gd nupe ikue.
A'ere natepdjé mi riii je oi 'ga mome'wau 'gd nupe
ikue. 'Ga te '3 pdjéretea. A'erami je 'ga pdjé mu
etee futat 'ga mome'wau 'ga jewyra poromuku-
ran. 13 Morogyta esage are ako je ene mu'ei ikue.
A'eramill ene emu'eawer imi etee ekou esage.
Jereko esagea ako ereesak ikue. A'erami ene je
‘jawe etee futat ekou esage. Erowiar ete futar iki
Jejui 'ga ekou. Ejejuka esage ki ekou tekotee 'ga
nee. Nan tee jane Jejui 'ga ree ojemujat ma'eramu
jane jemogyi. 14 Yma te ako ore morogyta esage
mome'ui enee ikue. A'e are etee ki ejea'at ekou.
'Ga 'mea kasi ererowiar ine. Janererekwara 'a
Janeruwarete 'ga 'Agesagea futat. A'erami janer-
erekwara jane muea'aa 'ga je'eg esage are.

15 A'ere Asia ywy pewara 'gd opawi je wi rai'i.
Kwaiwete 'gd awau je wi jerera renupawe rai'i.

Ojenosi 'gd je munepawer awi rail. A'eramil
'gd awaupap je wi. Figeru 'ga miami awau je
wi Erogemes 'ga retee. 16-17 A'ere Onesifuru 'ga
nanarii. Nojenosi 'ga je wi moromunepawa pype
je rekoramll. Roma pe owaémawe 'ga 'ua je rekaa.
Je resag ire etee nipo 'ga poiri je rekar awi. 'Ga
je maku'iu'jau'japa. 18 Janejararete 'ga nané nipo
ajemuaéma 'garee ywy pe ojewya "ur ire nii. Efesu
pe je rekoramii 'ga ako je poari kwaiwete ikue,
mama'e apou je pyri ikue. A'ea 'a erekwaap futat.

2

Jejui Kristu 'ga remiayup

1 Ene 'a jera‘yra jawe jee, ki Timoteo.
]aneruwarete ga 'd ojejuka jane ree jepi. Jane
'a Jejui Kristu 'ga ree ojemujat ma'eramu futat.
A'eramill 'ga ruwa 'ga ojejukau esage jane ree
jepi. Aerami ki ene eje’'ega monou 'gd nupe
ekyjawe'em. 2Je ako amu'e ene ikue, mytuna 'ga
nemianuwamil ikue. A'eramil ene 'awamu 'ga
mu'jau je 'jawerimu ekou. Ejerowiaawa 'ga etee
ki emu'e. A'eramii 'gd ojemu'e re awau 'gd mu'jau
nané kwe pe ni.

3 Jejui Kristu 'ga rerowiaarami jane jemouagi
]are]ereko tywera upe. Aeramil ene e]emouaga
mama'eay upe. 4Sa'a jefaruua mama'e apoe'ema
wemifutar imt. O'wyriara 'ga remifutar im etee
mama'e apoa ijemogya. Nan tee jane. Niapoi
futari mama'ea jarejemifutar im{l. Jarejararete
'garemifutar imil etee jane mama'e apou jarejem-
ogyau. 5Ujdn ma'eraml nané ni. [jdn esage ma'e
'ga upe etee futat 'd 'ga 'ga janawera repy monou.

[jan a'wyre'ema 'gd nopyyga'uweri mama'ea. Nan
tee futat ene. Enereko esageramu Janeruwarete
'ga enereko esageawera repy muri enee. 6 S3'd ko
pe oporowyky ma'e 'gd oko pypiara 'ua ajuenune.
Nan te 'a ereporowyky esage Jejui Kristu 'ga upe.
A'eramil nipo 'ga anure ojeupe eneporowykyaw-
era mepyau enee. 7 Ejea'ar iki ekou jeje'eg are.
Janejararete 'ga nipo ene mueapyoukat ee.

8 Jejui Kristu 'ga ree ki ejea’at. 'Ga manil re
Janeruwarete 'ga 'ga moferawi etee nii. A'eramii
'ga amantiu'jape'ema futat awau ojewya oje'wyr
ipe nl. 'Ga 'd jane'wyriar ypy 'ga juapyrera, Davi
'ga juapyrera. A'eramil Janeruwarete 'ga Davi
'ga juapyrera moferapa nii, imojeupia imonou
ywag ipe nii. Aipoa je amome'u tekou mimer
im{l 'gd nupe jepi. 9 A'erami 'gd Jejui 'ga ree
morogyta esage mome'u je rekoram, je pyyka, je
pofaa itaju pyu muna‘ywa ‘Jawe je myina. A'ere
je najeojeri futari te'§ina te]epyrl 'ut ma'e 'gd
nupe imome'wau. Naje momiga'uweri futari 'ga
rerowiare'ema 'gd morogyta esage mome'u awi.
10 Tejemouaga etee te'Jina tejereko tywera upe.
A'eram nipo 'ga remimu'émera 'gd juejue moro-
gyta esage renupa ajemogyau. Werowiar ire Jejui
Kristu 'ga 'gd katu'oka jane jawe futat. A'erami
'gd anure awau ajemogyau Jejui 'ga pyrijane jawe
futat nakwaparimii wardu rii futat. A'eramu 'ga
pdjéa’'gd nerekou namutamutat. 'Ga resagea nané
nipo 'gd nerekou nit namutamutat nil. 11 'Awami
je 'l ene upe:

“Ga remifutar imi ]aremanu awi jarekyje'em ire
jane oijarejemogyau 'ga pyri.

12 Mama'eay upe jane jemouagami nipo 'ga jane
mogyl opoaawamil anure 'wyriaramu
akou.

Je naJejui 'ga remiayuwa rii 'jara 'gd nupe nipo 'ga
najeremiayuwa rii 'ga, 'jau.

13'Ga rerowiar awi nipo jane poiraiwi agawewi.

A'etea 'ga u'eawer imii etee futat nipo mama'ea
wapo.”

Aipoa jeremimome'ua. A'jea futat je amome'u.

14 Aipoa ki jeremimome'ufera emome'u ejemi-
ayuwa 'gd nupe. Jarejuwarete 'ga je'eg imi je
'l ene upe: “Pejamue kasi 'ga je'’ega mome'u are
ne”, ere ki 'gd nupe, a'e je ene upe. Ee pejamue
re nipo pejomomoirukat ami Jejui 'ga rerowiar
awi. 15 Eporowyky esage ki Jarejuwarete ga
upe. Eko esage nané ki 'ga upe nii. A'erami 'ga
wowase enewaw ipe ‘jau ene upe: “Ene 'a jeremi-
ayuw esagea futat. Ene a'jea futat jeje'ega ere-
mome'u esage ekou. Ene a'jea futat ereporowyky
esage jee”, 'Jau nipo 'ga ene upe, ojeupe ene
eporowyky esageramii. 'Ga upe eporowykyau
esage 'eramil ene ejenosdue'em 'ga rowase ewaw
ipe. 'Ga je'eg are etee ki 'gd emu'e. 16 A'erami
ene ejepe'au ajamue ma'e 'gd nui. Oje'eg tee 'gd
mama'e are. Na]arejuwarete 'ga je'eg imQ rui
'gd mama'e mome'ui a]emogyau Oje'eg ekoete
te 'gd ajemogyau. Alpoa nia' Wyrl ]aneruwarete
'ga upe. Ajamue ma'e 'gd je'ega renupara 'ga
Jarejuwarete 'garape awiopia ma'e 'ga te poromd.
17 83'd merua'yra miaro'o mateepawa. Nan tee
futat ajamueara 'ga Jejui 'ga rerowiar awi ajamo-
moirukari futari. Ajamue ma'e 'gd amil nera
Imeneu. Ajepeja 'ga Firetu. 18'Ga ako opoit futat

Jejui 'ga rerowiar awi ai'i. Wemimu'efera 'ga
nané 'gd imomoirukaaja'wyja'wyjuini. “Ku'jywa
'ga ako amanll ma'efera 'gd weroo ywag ipe ai'i.
A'eramt 'ga jane rejaa jane mogyau takyfet katy”,
‘jau futatee 'ga 'upa o'merami ajaupe. 'Ga ami 'gad
nerowiaa. A'erami 'gd ojemogypyygu'jape’ema
Jarejuwarete 'ga ree. 19 A'ere 'a jane nanarti. Jane
'8 nipoiri futari Jejui 'ga rerowiar awi. Sa'a ae
'oga myjeteetea. A'erami 'd u'ara'me'ema. Nan tee
jane a'jea futat jane 'ga rerowiari. A'eramu jane
jarepoire'ema 'gaje'eg awi. Jane 'a 'ga remiayuwa.
Yma te Janeruwarete 'ga oje'ega kwasiarukari
ka'aran are 'gd amil nupe rakue. “Janejararete 'ga
'a wemiayuwa okwaap.” 'Ga amil nipo 'jau: “Je
'a Ku'jywa 'ga remiayuwa 'jara 'ga ki topoit futat
mama'e tywera apo awi nané nii”, 'jau.

20 Tkaraemd@ kwai ma'e 'gd kwaiwete 'gd
karaem3, 'gd jemi'waawa 'jau. Amumera nipo
wesageayramii. Amumera nipo yty yrinamd.
A'eramli ae kilima'eeteete 'ga ami ojeupe
iwaémamll y'a esageay pype ojomojemi'waa.
21 Nan tee jane. Mama'e tywera apo awi
jarepoir ire janeresagesageramil jarejemogyau
Jarejuwarete 'ga upe. A'erami nipo 'ga 'jau janee:
“Pénesagesage pejejemogyau jee. Aeraml péé
'‘awamil pejeporowykyariimil jee. Jeku'i je tekou
P€ nee”, 'jau nipo 'ga janee, mama'e tywera apo
awi jane poiramdu.

22 Nakunumitid 'gd ami 'jawe rii 'a ereko, ki
Timoteo. Ereapo kasi 'gd nemifutara ne. Mama'e
tywera etee 'gd 'a wapo ajemogyau. A'ere Kkasi
ene nanarlli ne. Eko esage ki Jarejuwarete 'ga
upe. Jejui Kristu 'ga erowiat ekou. Tekotee 'ga



2 Timoteo 2:23 ix 2 Timoteo 3:2

nee ejejukau esage ekou. Eta'waramii ekou 'gd
nupe. lywyter esage ma'e 'gd nipo e'i ajemogyau:
“Je poar ape nanuara apou”, 'jau nipo 'gd Jare-
juwarete 'ga upe jepi. A'eramil ene nané nanuara
apou 'gd 'jawe. 23 Ereko kasi ajamue ma'e 'ga
nee ne. Ajamue ma'e 'gd i'akwaawe'ema futat.
Ni'akwaawi futari 'gd. A'eramil ene ekowe'em 'ga
nee. Oje'egay ma'e 'gd te minamll. A'eramil ene
ekowe'em 'gd nee. Kasia'e pe 'gd ene muei ojee ne.
24 Jarejararete 'ga remiayuwamd jane nanarti.
Nijamueijane. Janepota'wa esage te jane jarejuee.
Sajamu'e esage te jane meewel jarejamueapyou
'ga je'eg are. 25'GA amil nipo akou 'gd mu'jau
tywet mama'e are. A'erami ki ere 'gd nupe: Na-
Janeruwarete 'ga je'egartii poa ktii. Eremu'e awi
'gd aipo are, ere ki 'gd nupe. Eje'eg esage etee 'gd
nupe. A'eramii Janeruwarete 'ga 'gd momoirukaa
'gd tywer awi, 'gd mojewya, ae mu'jaukaa oje'eg
are nil. 26 Mama'eukwaawa 'wyriara nipo 'upa
'2d nee, mama'e a’je'emma apoara 'gd nee, 'gd
mogyaukaa wemifutar imi etee. S3'da wyra'i
rena, isea wukaja pype. Aeramil 'a ae opoia
jul. Aeramili 'da owewiau awau. Nan tee fu-
tat mama'eukwaawa 'wyriara 'gd pyygi, wyra'i
‘Jawe. A'eramil ene 'awamu 'ga pojekau jui ni, 'ga
mu'akwaapa mama'e a'je are etee nu.

3

Mama’'eay jesaukarawam

1 Anure nipo mama'e teepaw enune kwai-
wete mama'eay ijesaukari Jejui 'ga rerowiaara
'gd nupe. Ejea'ar iki ekou aipo are. 2 Aea

'ara rupi nipo 'gd tyweramil. 'Auwara 'gd nipo
ojee etee futat wea'aramill ajemogyau. Naajuee
rii futat 'gd nea'aramll ajemogyau. Ka'aranli
mono'ogara 'gd. Je te 'a kliima'eeteetea 'jara 'gd
minamil. “Je jeresage”, e'l 'gd numiamu. A'ere
'gd nia'wyrl ajemogyau, ajakurapara 'gd te aje-
mogy. 'Uwa 'ga je'ega miamil 'gd nuenuwi fu-
tari. Oy €@ je'ega miami futat 'gd nuenuwi.
Aipo 'gd niapyakwafugi futari. Ojeupe mama'e
muramil, “au’jete eremut jee”, 'jare'emami ae
poromii. A'e 'gd nopojeuwi futari Jarejuwarete
'ga. 3 Nojejuka esagei 'gd ajuee. Najemuaémi
futari 'gd ajuee. Ota'wae'emami akou ajaupe.
Ojoje'@wu'jagara 'gd minamli. Nojemu'akwaawi
'gd mama'e tywera apoe'em are. Kamésiete fu-
tat 'gd amarane ekoeteramii akou. Nafutari fu-
tari 'gd mama'e esagea. Mama'e tywera etee 'ga
afutat. 4 Opytuna 'gd miami futat 'gd omono
jjukaukaa tekotee 'gd nupe. Aipo 'gd mama'e
tywera etee wapo. “Je jeresagesage”, e'l nipo 'ga
numiami. A'ere 'gd nia'wyri ajemogyau. Aipo 'ga
ojerowiaraip ojee etee. NaJarejuwarete 'ga muo-
rypawéu rii 'gd iapol. Ojemuorypawamil etee te
'gd 1apoi a]emogyau >“Te a]are]uwarete garemi-
ayuwa” e'l ga a]emogyau numiamil. Aere 'ga
o'merami te 'gd 'i ajemogyau. Nuerowiari futari
'gd “Janeruwarete 'ga pdjéeteetea” 'ea. A'eramil
'gd mama'e apowe'em Jarejuwarete 'ga pdjé mi
ajemogyau. Nanuara 'gd nui ki ejepe'a.

67 Amumera 'gd nipo kiija 'akwaawe'ema 'gd
nupe o'meramii akou. A'lerami nipo kiijdmera 'ga
mama'e tywera apou akou. “Jetywerete je”, ‘jau
ekoete nipo 'gd ojeupe. A'erami nipo 'gd okyjau

'me Jarejuwarete 'ga wi. “Kid nipo je rereko ty-
werete”, 'jau ekoete nipo 'gd ojeupe. A'etea nipo
'gd nopoiri futari otywer awl. “Arowiat je kid je'eg
esagea’, jau n1po 'gd OJeupe numiamu. A'ere nipo
naani. O]emu e 'me te 'ga a]emogyau 'gd je'eg are.
Nuapoi 'gd mama'ea 'ga je'eg iml. A'eramil nipo
i'me ma'e 'gd awau osou 'gd 'wyr ipe 'gd mu'jau
o'me are. “Jeje'eg imil etee ekou mama'e apou 'er-
ami nipo nereoi mama'eukwaawa rapyaw ipe”,
jau nipo 'gd o'merami awau akou kijdmera 'ga
nupe. A'eramil nipo kiijdmera 'gd aipo 'ga je'ega
rerowiaa futat. A'eramil nipo 'gd mama'e a'jea
kwaape'ema futat. 'Ga 'mea etee nipo 'ga erowiaa
ajemogyau. 89 S3'd yma Moisesi 'ga je'ega Jare-
juwarete 'ga je'eg imii etee futat rakue, Egitu
ywy pewara 'gd 'wyriara 'ga upe rakue. A'ere
'a peuwara 'gd amil nafutari Moisesi 'ga remi-
mome'ua rakue. Janesi 'ga, Jamisi 'ga. Mimera
'gd 'a ifutare'ema rakue. 'Ga 'jawe futat aipoa
i'me ma'e 'gd nafutari mama'e a'jea. A'eramu 'ga
u'akwaawe'emamil ajemogyau. Opoit futat 'ga
Jejui 'ga rerowiar awi. A'eramu nipo 'gd kamésiete
'gd 'me kwaapa, 'gd 'akwaawe'ema nané nt.

Timoteo 'ga mu'akwaapawet

10 A'ere '@ ene nanartii, ki Timoteo. Jeje'eg imii
ki eko esage. Jerekoa ako ereesak ikue. A'erami
ene je 'jawerimi futat ekou. Erekwaap futat 'a
je'eawera. “Jejui Kristu 'ga je arowiat” 'ea 'a erek-
waap. Ajejuka esage je 'a tekotee 'gd nee jepi.
Jepota'wa ' je tekou 'ga nee jepi. “Tejereko tywer-
ami miami 'd je nopoiri 'ga rerowiar awi te'yina”
'ea 'd erekwaap futat. 11 Jejui 'ga rerowiare'ema

'gd je rereko tywerete ikue. Atioki pe, Ikoniu pe,
Listra pe. Mimera amunaw ipe je rekorami 'ga je
rereko tyweretei ikue. A'ere Janejararete 'ga naje
jukaukari 'gd nupe ikue. Aipoa 'd erekwaap futat.
12 Jarejuwarete 'ga remifutar imii jane rekorami
nipo Jejui 'ga rerowiare'ema 'ga jane rereko tyw-
eri futari a'jea futat. 13 Jejui 'ga 'awa ywy pe 'ga
rut ja'wyja'wyrami taetu nipo i'me ma'e 'ga tyw-
ereterami ajemogyau, mama'e tywera apoara 'ga
neewe. A'erami taetu nipo 'ga ote'areteeteramu
ajemogyau mama'e a'wyre'ema apoaramil. Ae
mu'jau tyweaete nipo 'gd awau ajemogyau kwe
pe. O'meramil ajemogyau 'gd nupe mimer im.
Ojomoryteeu nipo 'gd ojomogyau. Imoryteepyr-
era 'ga nipo ojepyka etee ojeupe i'me ma'efera 'ga
nee.

14 A'ere 'a ereko esage futat. Emu'jara 'ga je'eg
imi etee futat 'd ereko. A'ea mama'e a'je are

etee futat ako ore ene mu'ei ikue. A'eraml _ene
'‘awamil aipoa mama'e rerowiaa etee te ekou.

I5Enewujawe 'a OJemu e ]are]uwarete gaje'egare
rakue. A'eramii ' ene ga je ega kwaapa katu
katu futat. Jarejuwarete 'ga je'eg are jarejemu'e
re jane 'ga remifutara kwaawi, “aejekatu'oga
Janeruwarete 'ga afutat” 'ea 'a erekwaap. “Jejui
Kristu 'ga werowiar ire, ae katu'ok” 'ea 'a erek-
waap nané nii. 16 Yma te 'd Janeruwarete 'ga
oje'ega kwasiarukari 'gd nupe rakue. 'Ga je'eg
are jarejemu'e re jane mama'e a'je kwaawi. 'Ga
je'eg are jarejemu’e re jane jarejeapyoramu jare-
tywer are. A'eramil jane jaretywera reru'arasiga,
jarepoia jui. 'Ga je'eg are jarejemu'e re jane 'ga
remifutara kwaawi. 17 Aipoa 'ga je'ega kwaaw

ire taetu 'ga remiayuwa 'gd neko esagei 'ga upe.
Mama'e esagea etee futat iapou ajemogyau 'ga
je'eg im1 etee futat. Tekotee 'gd nané imu'jau ee
nu.

4

1 Morogyta esagea etee ki emome'u ekou 'ga
nupe najuejue etee, a'e je enee, ki Timoteo.
]arejuwarete 'ga remianuwami je 'i enee, Je-
jui Kristu 'ga remianuwami nané€ je i enee
nd. Anurenurei nipo Jejui 'ga ruri ojewya
nili, 'wyriarareteramii ae upe. Aipoa 'ara rupi
nipo 'ga ae resaka 'lina. Amanl ma'efera 'ga
nané nd nipo 'ga imi'jau tywy awi imowywya
wowase. Najuejue etee futat nipo 'ga jane re-
saka 'liina. A'erami futat nipo 'ga ae mepyau, ae
rekwawera mepyau ae upe. 'Ga rerowiaaramu
jane 'ga je'ega renuwi jarejemogyau. A'erami
'ga jane monou jane mogyau ojepyri. Poromi
futat janerepya. 'Ga rerowiare'ema 'gd nu-
enuwi futari 'ga je'ega ajemogyau. A'erami
nipo 'ga 'gd monoukaa mama'eukwaawa rapyaw
ipe. Poromi futat 'gd nepya. 2 Aerami je
Jau enee: Morogyta esagea ki emome'u pawé
pawé 'gd nupe, a'e je enee. “Werowiaramu Je-
jui 'ga ae katu'ogi” ere ki ewau ekou 'gd nupe.
“Werowiaara 'gd 'ga weroo ywag 1pe O]epyrl”
ere ki 'gd nupe. “Werowiare'ema 'ga te a]ee 'ga
omonoukat mama'eukwaawa rapyaw ipe”, ‘jau
ki ene imome'wau 'gd nupe. Aipoa ki emome'u
'gd nupe najuejue etee futat. Ee iporenuwiwet
ma'e 'gd nupe, ee iporenuwiwere'ema 'gd nupe
nané ni 'jau. Mama'e tywera apoara 'ga nupe ki

ere: “Mama'e tywera apoa nia'wyri Janeruwarete
'ga upe”, ere ki 'gd nupe. “Au'je mama'e tywera
apo re”, ere ki 'gd nupe. “Pejemogy esage ki 'ga
upe” ere ki’ ga nupe, efuakarami. Jarejuwarete
'ga je'eg are 'gd mu'jau ekou. 'Ga amil nipo ik-
waape'ema. A'erami ene 'gd mueapyou esage ee.
3-4 Anure nipo 'gd porenuwiwere'emami 'ga je'eg
a'je are. A'eramil nipo 'gd wemifutara etee iapou.
Morogyta tee are te nipo 'gd ojemu'jau. A'eramu
nipo 'gd morogyta ymaner are moromu'jara 'ga
majatykau ojee. Niporenuwiweri 'gd morogyta
a'je are. 5 Aere 'a ene nanariii, ki Timoteo.
E'akwaaw imii ki eata ekou kwe pe. Ejemouag iki
ekou ejereko tywera upe, mama'eay upe 'jau. Mo-
rogyta esage mome'wara 'a ene. A'erami ki ene
ewau kwe pe ekou morogyta esage mome'wau 'ga
nupe. Yma te ako Janeruwarete 'ga ene muémi
ene moporowykyaukaa ojeupe ikue. A'eramil
ene 'awamil ewau 'ga porowykya etee futat iapou
ekou 'ga upe. 'Ga remifutara apou katu katu futat
'ga upe, imateepapa katu katu futat 'ga upe.

6 Je naporowykyu'jawi 'awamii. Anurenure'i
nipo 'gad nuri je jukau. Owaém ja'wyja'wy 'ga je
jukaawa upe 'awami. 7 Aapopap katu katu je,
nan iki eapo, jee 'jawera. Naetygi'i futari je ape.
Jarejuwarete 'ga je'eg imii etee futat ako je oi kwe
pe mama'e apou ikue. A'erami 'gd je rerekou
tyweaete agawewi ikue. A'etea je napoiri futari
Jejui 'ga rerowiar awi ikue. 8 A'eraml nipo 'ga
ojepyri je waémamil Janejararete 'ga 'jau jee: “Je
' amuesage ene imogou A'eraml ene 'awami
ejesagesageramt jee”, 'jau nipo 'ga jee 'ga nowase
ywag ipe. Wowase ae majatykaaw ipe nipo 'ga

aipo 'jau jee. Janejararete 'ga 'a esagesage futat.
Janereko esagea 'ga wesak katu katu futat. 'Ga 'a
jane kwaap. A'eramil nipo 'ga 'jau wemiayuwa
'gd nupe: “Je 'd akatu'ok pé€, pé muesageu p€ mo-
gyau. A'eramil pé€ 'awami pe]e]esagesageramu
pejejemogyau jee”, ']au nipo 'ga Wemlayuwamu
janee. Naje upe etee riii nipo 'ga aipo 'ga 'i. Ojew-
yra rapesakara 'gd nupe nané€ futat 'ga 'i nti: “Ene
'd eneresagesage jee”, 'jau nipo 'ga 'gd nupe. Ojee
iporomutat ma'e 'gd nupe juejue futat aipo 'jau.

“Ejor iki kaméslete”, 'ga 'eawet

9Ejor iki je resaka kameslete, ki Timoteo. Jeirl
'gd oopap je wi ai'i. 10 Demas 'ga okaraema
mono'og are etee ea'at. A'erami 'ga weateerami
je wi. Ajepeja amunaw ipe 'ga oi je wi, Tesarlin ipe
'ga ol je wi. Kreséte 'ga awau Garasi ywy pe. Tito
'ga awau Dalmacia ywy pe. 11-12 Tikiku 'ga te aje
je omono Efesu pe ai'i. Luka 'ga etee akou 'au je
pyri. A'leramil ene ewau Maku 'ga rekaa. A'leramii
ene 'ga rekoaa ‘ga rerua jee 'au, je poaawamd.
13 Pejejua ki ]eralty poakuwuua perut jee. Troate
pe je e]arl ai'i, Kapu 'ga rog ipe ai'i. A'erami péé
erua jee. Teka'arana je afutat te'yina. Wyra pir are
ikwasiaripyrera taetu je afutat te'jina. A'erami ki
PEE erua jee.

14 Ttaju are oporowyky ma'e 'ga je rereko ty-
werete ikue, Aresdri 'ga ikue. Anure te nipo
Janeruwarete 'ga je repyari. 15 A'erami ki ene
ejea’gwau 'ga wi. Kasi a'e pe 'ga ene rereko tyw-
eretei ne nii. Nafutari 'ga janeporogytaa.

16 'Wyriara 'ga upe 'gd amil je rerur ypyrauwe
futat 'ga jepe'apawi je wi ai'i. Nitywi'i futari 'ga

ami “nuapoi 'ga mama'e tywera” 'ga nupe 'jara’'ga
ami je pyr1 al'i. Jejui 'ga rerowiaara 'gd miami
futat 0]epe aupap je wi. A'ere je nafutari Jare-
juwarete 'ga 'gd nereko tywera ee. “Erereko tywet
kasi 'gd je rejaawer are ne, Kiapi'ni”, a'e je 'ga
upe. 17 A'ere 'a Janejararete 'ga te 'ga rekoi je pyri.
A'erami 'ga je jukaukare'ema 'gd nupe. Opdjéa
'ga amut jee. A'eramil je tewau morogyta esage
mome'waupap judeue'ema 'gd nupe kwe pe ikue.
A'erami 'gd kwaiwete je rerekou tyweaete ikue.
“Siesak 'ga poira Jejui'gamome'u awi'jau”, jau 'gd
ajaupe ikue numiamt. 18 A'ere nipo Janejararete
'ga je a'gui 'gd nui. Anure nipo 'ga je rerawau peu
ojepyri, ywag ipe. A'eram 'ga je pyyke'ema futat.
Ma'erami 'd jane 'i 'ga upe: “Ene 'a pdjéreteretea.
Ene ' eneresagesage”, jane 'i Jarejararete 'ga upe
jepi. Namutamutar iki sa'e 'ga upe jarejemogyau.

19 “JTaruete te p€&? e'i Paulo 'ga pé nupe ai'i”,
ere ki jarepytuna 'gd nupe. Prisira &€&, Akira 'ga,
Onesifuru 'ga pytuna 'gd. Mimera 'gd nupe je
teje'ega monoi 'ga futaa. 20 Erasto 'ga opyta Koritu
pe ikue. Trofimii 'ga ojero'wu. A'eramil je 'ga rejaa
Miretu 'jaw ipe ikue.

21 Kamésiete ejoriwerami ejua kamésiete je re-
saka. 'Ara ro'ysagii renunewe ki ejot je resaka.

Janerewirera 'gd, Jejui 'ga rerowiaara 'ga juejue
oje'egamonou enee, ene futaa. Eupuru 'ga, Prutéti
'ga, Lino 'ga, Krautiu 'ga, tekotee 'gd nané ni.
Mimera 'gd 0je'ega monou enee, ene futaa.

22 Afutat je Jarejararete 'ga rekoa ene pyri, ki
Timoteo. 'Garesagea pé nerekoa nané je ifutaa ni.

Kweramii etee jeremimome'ua.

